
Annotatsiya:Mazkur maqolada mustaqillik yillarida O’zbekiston Respublikasida millatlararo
munosabatlarning rivojlanish jarayonlari hamda ularning ijtimoiy-siyosiy taraqqiyotga ta’siri tahlil
etiladi. Shuningdek, mamlakatda olib borilayotgan bag’rikenglik siyosati, turli millat va elat
vakillarining o’zaro totuvligi, ularning huquq va manfaatlarini ta’minlashga qaratilgan islohotlar
yoritilgan. Globallashuv sharoitida millatlararo hamyjihatlikni mustahkamlashning ahamiyati ochib
berilib, uning jamiyat barqarorligi va rivojlanishidagi o’rni asoslab berilgan.

Annotation:This article analyzes the development processes of interethnic relations in the
Republic of Uzbekistan during the years of independence and their impact on socio-political
development. It also covers the policy of tolerance carried out in the country, reforms aimed at
ensuring mutual harmony between representatives of different nationalities and ethnic groups, their
rights and interests. The importance of strengthening interethnic harmony in the context of
globalization is revealed, and its role in the stability and development of society is substantiated.

Key words: interethnic relations, tolerance, globalization, socio-political stability, national-

cultural centers, tolerance.

Bugungi globallashuv sharaitida nafagat O’zbekistonda balki butun dunyoda
millatlararo munosabatlar dolzarb ahamiyat kasb etmoqda. Dunyoning har bir nuqtasida
nizolar va notinchliklar avj olib bormoqda. Dunyodagi shunday tahlikali vaqtda
yurtimizda olib borilayotgan davlat siyosati naqadar to’g’ri va oqilona ekanligiga
ishonch hosil gilyapmiz.

O’zbekiston mustaqillikka erishgan vaqtdan boshlab, aholi turmush sharoitini

yaxshilash, inson manfaatlarini ro’yobga chiqarish va ijtimoiy sohani har tomonlama

rivojlantirish uchun shart-sharoitlar yaratish magsadida ijtimoiy yo’naltirilgan iqtisodiy
tizim, ochiq tashqi siyosatga ega kuchli demokratik huquqiy davlat va fuqarolik
jamiyati barpo etish magsadida keng gamrovli islohotlar amalga oshirila boshlandi.
Ushbu magsadlarni amalga oshirish uchun O’zbekistonda mustaqillikning dastlabki
davridayoq, davlat ijtimoiy siyosatining asoslari yaratilib, amalga oshirila boshlandi.

Mustagqillik yillarida O’zbekistonda amalga oshirilgan islohotlar natijasida
mamlakat aholisining ijtimoiy-siyosiy hamda madaniy faolligini oshirish va turmush
darajasini yaxshilashga erishildi.

Mustagqillik yillarida O’zbekistonda millatlararo totuvlik va bag’rikenglik siyosati
davlat siyosatining ustuvor yo’nalishiga aylandi. Bu 130 dan ortiq millat va elat
vakillarining o’zaro hamjihatligini ta’minlab, ijtimoiy-siyosiy barqarorlik, iqtisodiy
rivojlanish va madaniy yuksalishga, shuningdek, milliy-madaniy markazlar orqali rang-
baranglikni saqlashga xizmat qildi [Rashidov, 2022: 3].

Mustaqillik yillarida ko’p millatli Respublikada fuqarolar o’rtasida tinchlik va
miliatlararo totuvliklikni ta’minlangani O’zbekiston qo’lga kiritgan katta yutuqlardan
biridir. Ko’p millatli mamlakatimizda turii millatga mansub aholining o ‘z.iga xos
milliy-ma’naviy ehtiyojlami qondirishga sharoit yaratish va miliatlararo totuvlikni
mustahkamlab borish 1jtimoiy-ma’naviy hayotning muhim yo’nalishlaridan biriga
aylandi.

O’zbekiston  Respublikasi Prezidenti Shavkat Mirziyoyev Respublika
baynalmilal markazi tashkil etilganlning 25 yilligiga bag’ishlangan uchrashuvdagi
nutqida quyidagilami haqli tarzda ta’killagan edi: “Mustaqillik yillarida
mamlakatimizda miliatlararo munosabatlar rivojida yangi bosqich boshlandi.
Bag’rikenglik va insonparvarlik madaniyatini rivojlantirish, miliatlararo va fuqarolararo
hamjihatlik va totuvlikni mustahkamlash, yosh avlodni shu asosda, Vatanga muhabbat
va sadoqat ruhida tarbiyalash O’zbekistonda daviat siyosatining eng muhim ustuvor
yo’nalishlaridan biri etib belgilandi. Bularning barchasi hayotda o’zining to*“liq

ifodasini topdi”[ Murtazayeva, 2020: 46].

1991-yildan boshlab mamlakatimizda tashkil etilgan milliy-madaniy markazlar
va do’stlik jamiyatlari O’zbekistonda turli xalglar vakillarining tili, madaniyati va
an’analarini rivojlantirishga sharoit yaratdi.

O’zbekiston Respublikasi Konstitutsiyasi va qonunlari barcha millat vakillarining
teng huquqliligini ta’minlab, millatlararo nizolarning oldini oldi.

Bag’rikenglik muhiti tufayli turli millat vakillari jamiyat hayotida, iqtisodiy-
jjtimoty islohotlarda faol ishtirok etib, mamlakat taraqqiyotiga hissa qo’shmoqda.

Ta’lim muassasalarida bir nechta tillarda (o’zbek, rus, tojik, qozoq, qirg’iz,
turkman) darslar olib borilishi va madaniy tadbirlar orqali millatlararo muloqot
mustahkamlandi.

Ma’lumot o’rnida aytib o’tish joizki, yurtimizda turli millat va din vakillarining
0’z salohiyatini to’lagonli amalga oshirishi, ularning huquq va manfaatlarini himoya
qilish uchun konstitutsiyaviy kafolatlar ta’minlangan. O’zbekiston musulmonlari idorasi,
uning hududlardagi vakilliklari, 3 ta oliy va 10 ta o’rta maxsus ta’lim muassasasi hamda
16 ta konfessiyaga tegishli 2,3 mingdan ortiq diniy tashkilot faoliyat yuritmoqda[uza.uz].

O‘zbekiston Respublikasi ko’p millatli davlat sifatida  millatlararo
munosabatlarni huquqiy jihatdan tartibga solishga alohida e’tibor qaratadi. Mustaqillik
yillarida ushbu sohada shakllangan normativ-huquqiy baza jamiyatda barqarorlik,
bag‘rikenglik va ijtimoiy hamyjihatlikni ta’minlashning muhim omili sifatida namoyon
bo’lmoqda.

Millatlararo munosabatlarni tartibga solishning asosiy manbai — O°‘zbekiston
Respublikasining Konstitutsiyasidir. Unda fuqarolarning irqi, millati, tili, dini va
jjtimoiy kelib chigishidan gat’i nazar qonun oldida tengligi mustahkamlab qo’yilgan.
Shu bilan birga, har bir shaxsning ona tilidan foydalanish, milliy madaniyatini
rivojlantirish huquqi kafolatlanadi. Bu normalar jamiyatda millatlararo totuvlikni
ta’minlashning huquqiy poydevorini tashkil etadi.

Millatlararo munosabatlarning eng muhim siyosiy funksiyalaridan biri —
jjtimoiy-siyosiy barqarorlikni ta’minlashdir. Ko‘p millatli jamiyatda turli etnik guruhlar

o‘rtasida totuvlik va o‘zaro hurmat mubhitining mavjudligi ichki nizolar va ijtimoiy

ziddiyatlarning oldini oladi. Shu jihatdan, millatlararo totuvlik siyosiy tizimning
barqaror ishlashi uchun zarur shart hisoblanadi.

O‘zbekistonda shakllangan bag‘rikenglik muhiti davlatning izchil siyosati
natijasi bo‘lib, bu holat turli millat vakillarining siyosiy jarayonlarda teng ishtirok
etishini ta’minlaydi.

Xulosa qilib aytganda, mustaqillik yillarida O’zbekiston Respublikasida
millatlararo munosabatlarni rivojlantirish va mustahkamlash borasida izchil siyosat olib
borildi. Natijada jamiyatda bag’rikenglik va totuvlik muhiti qaror topib, bu ijtimoiy-
siyosiy barqarorlikni ta’minlashda muhim omilga aylandi.

Turli millat va elat vakillarining huquq va manfaatlarini ta’minlash, ularning
milliy madaniyati va an’analarini rivojlantirish uchun yaratilgan shart-sharoitlar
mamlakatning madaniy boyligini yanada oshirdi. Shu bilan birga, millatlararo
hamjihatlik iqtisodiy va ijtimoiy islohotlarning samarali amalga oshirilishiga xizmat
qilmoqda.

Globallashuv sharoitida millatlararo totuvlikni saqlash va mustahkamlash
O’zbekiston taraqqiyotining muhim omillaridan biri bo’lib qolmogda. Shu bois, bu
yo’nalishda olib borilayotgan davlat siyosatini izchil davom ettirish kelgusida ham

barqaror rivojlanishni ta’minlashda muhim ahamiyat kasb etadi.

